
Il - ARABAKO LURRALDE
HISTORIKOAREN TOKI ADMINISTRAZIOA

AMURRIOKO UDALA

Dirulaguntzen oinarri arautzaileak behin betiko onartzea

Udalbatzak 2026ko maiatzaren 28an hartutako erabakiaren aurka, zeinak 2026ko ekitaldirako
aurrekontu orokorraren behin-behineko onarpena egin baitzuen, ez da inolako erreklamaziorik
aurkeztu. Beraz, behin betiko onartutzat jotzen da, Arabako Lurralde Historikoko toki-erakundeen
aurrekontuei buruzko otsailaren 9ko 3/2024 Foru Arauaren 15.1 artikuluaren arabera.

Amurrioko Udalaren dirulaguntzen oinarri arautzaileak aurrekontua betearazteko udal-araua-
ren VIl. kapituluan jasota zeuden, honako eduki honekin:

39. OINARRIA. LANGABETUENTZAKO PRESTAKUNTZA-BEKEN
UDALPROGRAMA ARAUTZEN DUEN ORDENANTZA

Amurrioko Udalak, enplegua eta langabetuek enpresekin duten lotura sustatzeko helburuarekin,
praktiken bidezko prestakuntza programa bat jarri du abian. Programa honek laguntza ekonomiko
batzuk ditu esleituta bertan parte hartzen dutenentzat; beraz, Amurrioko Udalak honako ordenantza
hau onartu behar du, eta arautuko duten oinarriak honako hauek izango dira:

1. Helburua eta aplikazio-eremua: oinarri hauen helburua da baldintzak arautzea langabezian
dauden edo enplegu-egoera hobe baten bila ari diren Amurrioko biztanleei 8 beka emateko,
haien zerbitzuak enpresetan eskaintzeko. Beka dirulaguntza bat izango da, ez itzultzekoa.

2. Beken zenbatekoa eta iraupena: bekak zortziehun eta hogeita hamar euro gordin izango
ditu hilean, eta horien barruan sartuko da dagokion PFEZaren atxikipena.

Lanbideko zuzendari nagusiak enpresetan lanekoak ez diren praktikak kudeatzeko, jarraitzeko
eta ebaluatzeko emandako instrukzioak aplikatuz (1543/2011 Errege Dekretua eta 1493/2011
Errege Dekretua), enpresak kotizazio-kontuaren kode espezifiko batean kotizatuko du praktiketan
dauden pertsona horiengatik Gizarte Segurantzako Araubide Orokorrean. Kotizazio horietatik
eratorritako gastuak praktikak egingo diren enpresak ordaindu beharko ditu.

Enpresetan praktikak egin ahal izateko, beharrezkoa da honako instrukzio hauetako baten
pean jartzea:

1) Lanbide-Euskal Enplegu Zerbitzuko zuzendari nagusiaren instrukzioa, Lanbide-Euskal
Enplegu Zerbitzuak baimendutako prestakuntza programetan parte hartzen duten langabe-
tuentzat enpresetako lanez bestelako praktika bekadunak kudeatzeko, jarraipena egiteko, kontro-
latzeko eta ebaluatzeko, urriaren 24ko 1493/2011 Errege Dekretuaren esparruan.

2) Lanbide-Euskal Enplegu Zerbitzuko zuzendari nagusiaren instrukzioa, gazte langabetuek
enpresetan lanez bestelako praktikak kudeatzeko, jarraipena egiteko, kontrolatzeko eta ebaluatzeko,
1543/2011 Errege Dekretuaren esparruan.

Amurrioko Udalak programa hau burutu eta finantzatzeko duen interesarengatik, bekaren zen-
batekoa enpresei ordaindu beharko zaie, haiek bekadunei ordaindu diezazkieten hilero dagozkien
kopuruak, aurretiaz agiri hauek aurkeztuta: IFZ, hirugarrenen alta eta Ogasunarekiko eta Gizarte
Segurantzarekiko zerga eginbeharrak betetzen egunean daudela egiaztatzen duten agiriak.

Bekaren iraupena sei hilabetekoa izango da, eta beken deialdiari dagokion ekitaldia amaitu
baino lehen hasi beharko dira. Bekaren esleipendunak 30 orduko dedikazioa izango du astean,
enpresen beharren eta Udalak ezartzen dituen gidalerroen arabera banatuta.

Bekadunak praktikak egingo dituen enpresaren edo enpresen beharrek hala eskatzen ba-
dute, bekadunek 6 hilabete baino gutxiago igaroko dute enpresan eta astean 30 ordutik gorako
dedikazioa izango dute, baldin eta guztira, gutxienez, 720 orduz lan egiten badute. Nolanahi
ere, ezin izango dira astean 40 ordu baino gehiago egin, ezta gaueko ordutegirik ere.

3. Onuradunen betekizunak: bekak norgehiagoka prozeduraren bidez emango zaizkie
eskatzen duten pertsonei, baldin eta eskakizun hauek betetzen badituzte eskaera aurkezteko
epea amaitu baino lehen eta agiri bidez egiaztatzen badituzte:

A) LANBIDEREN INSTRUKZIOARI ATXIKITAKO BEKAK, 1493/2011 ERREGE DEKRETUAREN
ESPARRUAN.

a) Amurrion erroldatuta egotea.

b) Amurrio Bideanek antolatutako prestakuntza-programa batean parte hartzea, Euskadiko
2021-2027 EGEF Programaren esparruan.

c¢) Ez izatea helburu bera edo antzeko helburua duen beste beka edo laguntza bat.
d) Bekaz gozatzen den aldian ez egitea lanjarduera ordaindurik.

e) Praktikak egingo diren enpresan edo talde bereko beste edozeinetan 3 hilabete baino
gehiagoz lan egin ez izana.
f) Lanbiden lan-eskatzaile moduan izena emanda egotea.

B) LANBIDEREN INSTRUKZIOARI ATXIKITAKO BEKAK, 1543/2011 ERREGE DEKRETUAREN
ESPARRUAN.

a) Amurrion erroldatuta egotea.

b) Ikasketa hauek amaituta izatea: graduko unibertsitate-ikasketak, erdi- edo goi-mailako
heziketa-zikloa edo horren maila bereko lanbide-heziketako, arte- edo kirol-ikasketak edo pro-
fesionaltasun-ziurtagiri bat.

c) Ez izatea helburu bera edo antzeko helburua duen beste beka edo laguntza bat.

d) Ez izatea jarduera berean hiru hilabetetik gorako lan-harremanik edo lanbide-esperientziarik;
ondorio horietarako, ez dira kontuan hartuko titulazioak edo ziurtagiriak lortzeko praktika kurri-
kularrak.

e) Bekaz gozatzen den aldian ez egitea lanjarduera ordaindurik.

f) Beka hasteko unean 25 urte beteta ez izatea, edo, gazteentzako berme-sistemaren fitxategi
nazionalean izena emanda daudenen kasuan, 30 urte beteta ez izatea.

g) Lanbiden lan-eskatzaile moduan izena emanda egotea.

4. Eskaerak aurkeztea: eskaerak, nahitaezko agiriekin batera, Amurrioko Udaleko erregistro
orokorrean (Juan Urrutia plaza, z.g.) aurkeztu behar dira. Administrazio Publikoen Administrazio
Prozedura Erkidearen urriaren 1eko 39/2015 Legeak xedatutakoa aplikatuko da.

Eskaerak aurkezteko epea deialdia ALHAOnN argitaratu eta hurrengo egunean hasi eta 15
egun geroago bukatuko da.

Eskaerak oinarri hauetako I. eranskinean datorren eskaera ereduan aurkeztuko dira. Eskae-
rarekin batera, honako agiri hauek aurkeztu beharko dira:

a) NANaren fotokopia edo ziurtagiri baliokidea.

b) 25 urtetik beherako gazteentzako edo, berme-sistemaren fitxategi nazionalean izena
emanda daudenen kasuan, 30 urtetik beherako gazteentzako bekak jasotzeko ikasketa hauek
egin izana egiaztatzen duen ziurtagiri bat: graduko unibertsitate-ikasketak, erdi- edo goi-mailako

heziketa-zikloa edo horren maila bereko lanbide-heziketako, arte- edo kirol-ikasketak edo pro-
fesionaltasun-ziurtagiri bat.

c) Beka hauen deialdiko urtean Amurrio Bidean-ek antolatutako Euskadiko 2021-2027 EGEF
Programaren prestakuntza-ekintzan parte hartzen egotearen edo parte hartu izanaren ziurtagiria,
erakunde horrek emana beka hauen deialdiaren xede den urtean, Lanbideren instrukzioaz baliatzen
diren langabeentzako beken kasuan.

d) Erantzukizunpeko aitorpena, Dirulaguntzei buruzko Lege Orokorraren 13. artikuluan pertsona
onuraduna izatea eragozten duten inguruabarretan ez dagoela adierazten duena. Il. eranskinean
jasotako eredua erabiliko da.

e) Balioetsi litezkeen merituak egiaztatzen dituzten agirien kopia erkatua.

f) Lanbidek egindako ziurtagiria, izena emanda egon den aldiei buruzkoa eta, era berean,
lan-egoera adierazten duena.

g) Lan-bizitza.
Interesa dutenek eskaera aurkezteak berekin dakar oinarri hauen edukia onartzea.

5. Eskaerak balioestea: eskaerarekin batera egiaztatu diren merituak baino ez dira balioetsiko.
Hona deialdi honetan balioetsiko diren merituak:

A) LANBIDEREN INSTRUKZIOARI ATXIKITAKO BEKAK, 1493/2011 ERREGE DEKRETUAREN
ESPARRUAN.

a)Titulazioa: (gehienez, 3 puntu).

2 puntu emango zaizkio honako tituluen lizentzia edo gradua duen izangaiari: zuzenbidea,
enpresa zientziak, ekonomia zientziak, ingeniaritza, arte ederrak, marketina, arkitektura, gizarte
eta komunikazio zientziak, psikologia.

Gainerako gradu, diplomatura eta lizentziei 1,5 puntu emango zaizkie.

Goi-mailako prestakuntza zikloek 1 puntu jasoko dute.

Erdi-mailako prestakuntza zikloek 0,25 puntu jasoko dituzte.

Izangai batek titulu bat baino gehiago badu, batukaria egingo da, gehienez 3 punturekin.
b) Langabezian emandako denbora (gehienez, 1 puntu).

1 puntu jasoko dute langabezian urtebete baino gehiago daramatenek.

0,5 puntu jasoko dituzte langabezian 6 hilabete baino gehiago daramatenek.

Langabezia-egoera honako agiri hauekin egiaztatuko da: “Lanbiden izena emateko aldien
txostena” eta lan-bizitza.

c¢) Adina (gehienez, 2 puntu).

1982ko urtarrilaren 1a baino lehen jaioak: 2 puntu.

1982ko urtarrilaren 1a baino beranduago jaioak: 1 puntu.

d) Beste merezimendu batzuk (gehienez, 4 puntu).

500 ordutik gorako masterrak edo ikastaroak: 2 puntu.

Beste ikastaro batzuk (orduen batura: 0.004 puntu/ordu): gehienez, 1,5 puntu.

Hizkuntzak: Euskara, ingelesa. C1 edo baliokidea 1,5 puntu, B2 edo baliokidea puntu 1. Beste
hizkuntza batzuk (frantsesa, alemana, etab.): C1 edo baliokidea: puntu 1, B2 edo baliokidea:
0,5 puntu.

Gidabaimena: 0,5 puntu.

B) LANBIDEREN INSTRUKZIOARI ATXIKITAKO BEKAK, 1543/2011 ERREGE DEKRETUAREN
ESPARRUAN.

a)Titulazioa: (gehienez, 3 puntu).
3 puntu jasoko dituzte gradua duten izangaiek.

1 puntu jasoko dute goi-mailako heziketa-zikloa daukaten izangaiek, 1 puntu erdi-mailako
heziketa-zikloa duten izangaiek, eta 0,5 puntu profesionaltasun-ziurtagiri bat duten izangaiek.

Izangai batek titulu bat baino gehiago badu, batukaria egingo da, gehienez 3 punturekin.
b) Adina (gehienez, 2 puntu).

2003ko urtarrilaren 1a baino lehen jaioak: 2 puntu.

2003ko urtarrilaren 1a baino beranduago jaioak: 1 puntu.

c) Azken enplegutik igarotako denbora: (gehienez, 1 puntu).

1 puntu jasoko dute langabezian urtebete baino gehiago daramatenek.

0,5 puntu jasoko dituzte langabezian 6 hilabete baino gehiago daramatenek.

Langabezia-egoera honako agiri hauekin egiaztatuko da: “Lanbiden izena emateko aldien
txostena” eta lan-bizitza.

d) Beste merezimendu batzuk (gehienez, 4 puntu).
Masterra edo 500 ordutik gorako ikastaroak: 2 puntu.
Beste ikastaro batzuk (orduen batura: 0.004 puntu/ordu): gehienez 1,5 puntu.

Euskara, ingelesa: C1o baliokidea 1,5 puntu, B2 edo baliokidea puntu 1. Beste hizkuntza
batzuk (frantsesa, alemana, etab.): C1 edo baliokidea: puntu 1, B2 edo baliokidea: 0,5 puntu.

Gidabaimena: 0,5 puntu.

Puntuen berdinketa egonez gero, lehentasuna izango du ondorengo ataletan puntuazio
hoberena lortu duenak: lehenik, b atalean; bigarrenik, ¢ atalean. Oraindik ere berdinketa egonez
gero, zozketa bidez ebatziko da.

6. Bekaren ebaluazio batzordea, beka ematea eta jarraipena egitea: beka eskuratu nahi duten
izangaiak balioesteko, balioespen batzorde bat eratuko da, aurkeztutako eskaerak aztertzeaz eta
balioesteaz arduratzeko. Batzorde hori Ekonomia Sustapenerako Saileko teknikariak, Amurrioko
toki garapenerako sozietateko -Amurrio Bidean- teknikariak eta Amurrio Bidean sozietateko
enpresei laguntzeko teknikariek osatuko dute.

Balorazio batzordeak eskumena izango du, bere kideen bidez, adierazitako merituak hobeto
kalifikatzeko beharrezko iritzitako nahi adina egiaztapen egiteko, bai eta egindako hautaketa
prozesuaren ondorioz izan diren gorabeherak ebazteko ere.

Ekonomia sustapeneko teknikariak, aurrekontu esleipenari eta aurretiazko fiskalizazioari
buruzko txostenaren ondoren, bekak emateko edo ukatzeko proposamena egingo dio, auke-
raketa eta jarraipen batzordearen txostenean oinarritua, Tokiko Gobernu Batzarrari.

7. Bekadunen eskubideak eta betebeharrak:

1.- Beka hau ez da bateragarria Espainiako edo Europar Erkidegoko funts publiko edo pri-
batuekin finantzatuta dauden helburu bereko edo antzeko beste beka edo laguntza batzuekin.

2.- Bekaduna izateak ez du inoiz sortuko lan edo administrazio harremanik Amurrioko Uda-
larekin, ezta bekadunak praktikak egiten dituen enpresekin ere.

3.- Beken titularrek betebehar hauek izango dituzte:

a. Gutxienez Euskadiko 2021-2027 EGEF Programaren prestakuntza-ekintzaren guztirako
ordu kopuruaren ehuneko 80tan parte hartzea, A motatako beken kasuan.

b. Adierazten zaizkion egunetan hastea esleitutako enpresan.
c. Programak zehaztutako jarduerak egin eta helburuak betetzea.

4.- Ukorik edo bajarik izanez gero, Amurrioko Udalak beste eskatzaile batzuei esleituko die,
hautaketa prozesuan lortutako hurrenkerari jarraituz. Bekaz hilabete natural baino gutxiagoan
gozatzen bada, onuradunak emandako denboraren araberako diru kopurua jasoko du.

8. Aurrekontu erabilgarritasuna: deialdi honetako dirulaguntzak 26.1.26.1.24116.480 parti-
datik (“Prestakuntza-bekak” izenekoa) finantzatuko dira, horretarako deialdia egin ondoren.
Aurrekontuaren ehuneko 50 bideratutako da dirulaguntza-ildo bakoitzera. Aurrekoa gorabehera,
aurrekontu-ekitaldi batean dirulaguntza-ildo bakar baterako deialdia egingo bada, zenbateko
osoa ildo horretako bekak finantzatzera bideratuko da. Edonola ere, deialdietan deituko den
bekara bideratutako zenbatekoa ezarriko da. lldo bakoitzaren deialdia egin eta ebatzi ondoren,
erabili gabeko aurrekontu-kreditua badago, beste dirulaguntza-ildoko bekak finantzatzeko erabili
ahal izango da.

9. Laguntzen ordainketa: laguntza ekonomikoa sei ordainalditan emango da, prestakuntza
praktikak irauten duten sei hilabeteetan.

10. Laguntzak itzultzea: dirulaguntza eman zuen organoak izango du eskumena espedientea
hasi eta, hala iritziz gero, onuradunak dirua itzuli behar duela ebazteko. Prozedura ofizioz edo
organo eskudunak edo interesdunak berak eskatuta hasi ahal izango da. Horren inguruko eba-
zpena hartu ondoren, udalak laguntzaren onuradunari jakinaraziko dio dirua itzultzeko proze-
dura hasi dela, bai eta hartarako arrazoien zergatia ere; eta 15 egun emango zaizkio bidezko
deritzen alegazioak egin eta egoki jotzen dituen agiriak eta zuribideak aurkezteko.

Alegazioak jasotakoan edo hartarako emandako epea alegaziorik gabe igarotakoan, ebazpen
arrazoitua emango da, errekurtsoen araubidea adierazita. Hamabi hilabete izango dira, gehie-
nez, dirua itzultzeko prozedura ebazteko. Ebazpenak baldintzak ez direla bete ebazten badu,
dirulaguntza jasotzeko eskubidearen galera ekarriko du, bai eta, ondorioz, bidegabe jasotako
zenbatekoak udal diruzaintzara Epe horretan ordainduz gero, borondatezko epean ordaindu dela
joko da. Epe horretan ordaintzen ez bada, premiamendu-prozedura abiatuko da, aplikatzekoa
den araudiarekin bat etorriz. Dirua itzultzeko prozedura administrazio arau-hauste baten ondorio
bada, organo eskudunari jakinaraziko zaio, aplikatzekoa den zehapen prozedura abia dezan.

11. Ordezko araubidea: oinarri hauetan aurreikusi gabekoetan, honakoak aplikatuko dira:
Dirulaguntzei buruzko azaroaren 17ko 38/2003 Lege Orokorra eta haren garapen araudia, eta
Administrazio Publikoen Administrazio Prozedura Erkidearen urriaren 1eko 39/2015 Legea.

l. eranskina: Prestakuntza-bekaren eskaera — A mota

.................................. jaunak/andreak, adinez nagusia eta.............c.c...........{€) ko herritarra denak
(helbidea:......oeevvveiieiiiieeeieenes posta kodea,.......ccceeiiiiiii kalea,
................... zenbakia,...................s0lairua), eta.........ceeerevvirreriirreennreeenen..nn telefono zenbakia
(<] - [P NAN zenbakia dituenak,

Adierazten du

Badakiela udal honek deialdia egin duela prestakuntza-bekak emateko Amurrion bizi diren
langabetuei, eta, oinarrietan ezarritako baldintza guztiak betetzen dituela iritzita, beka horiek
adjudikatzeko hautaketa-prozesuan parte hartu nahi duela. Horrenbestez, honako agiri hauek
eransten ditu:

a) NANaren fotokopia edo ziurtagiri baliokidea.

b) Lizentziatura/diplomatura/gradua/erdi- edo goi-mailako prestakuntza zikloa egin izana
egiaztatzen duen agiria edo profesionaltasun-ziurtagiria.

c) Beka hauen deialdiko urtean Amurrio Bidean-ek antolatutako Euskadiko 2021-2027 EGEF
Programaren prestakuntza-ekintzan parte hartzen egotearen edo parte hartu izanaren ziurtagiria,
erakunde horrek emana beka hauen deialdiaren xede den urtean.

d) Erantzukizunpeko aitorpena, Dirulaguntzei buruzko Lege Orokorraren 13. artikuluan pertsona
onuraduna izatea eragozten duten inguruabarretan ez dagoela adierazten duena. Il. eranskinean
jasotako eredua erabiliko da.

e) Balioetsi litezkeen merituak egiaztatzen dituzten agirien kopia.

f) Lanbidek egindako ziurtagiria, izena emanda egon den aldiei buruzkoa eta, era berean,
lan-egoera adierazten duena.

Horregatik guztiagatik, eskatzen du beka eman diezaiotela, .................... zenbakiko ALHAOn,
202.....(e) kOoeoeorreeeeeeeene (@) ren e (e) koan, argitaratutako oinarrien arabera.
Amurrio, 202.....(€) KO..covverrerreeeieee e AreN..coeeeeererrerreeeees (a).

l. eranskina: Prestakuntza-bekaren eskaera — B mota

.................................. jaunak/andreak, adinez nagusia eta............................(€) ko herritarra denak
(helbidea:.....cooeeeveeiieiiiieeeieenen posta kodea,.......ccceeviiiiii kalea,
................... zenbakia,...................s0lairua), eta.........ceeerevvirrerrirreennreeenen..nn telefono zenbakia
eta.iiee, NAN zenbakia dituenak,

Adierazten du

Badakiela udal honek deialdia egin duela prestakuntza-bekak emateko Amurrion bizi diren
langabetuei, eta, oinarrietan ezarritako baldintza guztiak betetzen dituela iritzita, beka horiek
adjudikatzeko hautaketa prozesuan parte hartu nahi duela. Horrenbestez, honako agiri hauek
eransten ditu:

a) NANaren fotokopia edo ziurtagiri baliokidea.
b) Lizentziatura/diplomatura/gradua/erdi- edo goi-mailako prestakuntza zikloa egin izana.

¢) Erantzukizunpeko aitorpena, Dirulaguntzei buruzko Lege Orokorraren 13. artikuluan pertsona
onuraduna izatea eragozten duten inguruabarretan ez dagoela adierazten duena. Il. eranskinean
jasotako eredua erabiliko da.

d) Balioetsi litezkeen merituak egiaztatzen dituzten agirien kopia.

e) Lanbidek egindako ziurtagiria, izena emanda egon den aldiei buruzkoa eta, era berean,
lan-egoera adierazten duena.

f) Lan-bizitza.

Horregatik guztiagatik, eskatzen du beka eman diezaiotels, .................... zenbakiko ALHAON,
202.....(€) KOuuerrreerreeeereenine () N =] 0 T (e) koan, argitaratutako oinarrien arabera.
Amurrio, 202.....(8) KOuueevieeeeeee e areN....ccoceerevreneeenens (a).

Il. eranskina. Erantzukizunpeko aitorpena, Dirulaguntzei buruzko
Lege Orokorraren 13. artikuluan pertsona onuraduna izatea eragozten
duten inguruabarretan ez dagoela adierazten duena

.................................. jaunak/andreak, adinez nagusia eta............................(e) ko herritarra denak
(helbidea:......evveeeveeeeeererreeenennnnns POSta KOAEA,.uuiiiii ittt kalea,
................... zenbakia,...................s0lairua), eta......cccceeeevervvreeeereernnnnnnn..ennn telefono zenbakia
eta.iie, NAN zenbakia dituenak,

Erantzukizunez adierazten dut ez nagoela Dirulaguntzei buruzko azaroaren 17ko 38/2003 Lege
Orokorraren 13.2 artikuluan pertsona onuraduna izatea eragozten duten inguruabarretan.

Eta hala adierazten dut Amurrion bizi diren langabetu gazteei zuzendutako prestakuntza be-

ken adjudikaziodunak hautatzeko espedientearen ondorioetarako, 202.....(e) KO .....cccecuu..... (a) ren
................................. (e) ko BOTHAN (..........e........ee2k.) argitaratu denaren arabera.

Amurrio, 202.....(8) KOu.eevieeveee e areN....cccceevnnvennennens (a).

STUA.:

Argitalpen hau otsailaren 9ko 3/2004 Foru Arauaren 15.3 artikuluan ezarritakoari jarraituz
egiten da.

Aurrekontu orokorraren behin betiko onespenaren aurka administrazioarekiko auzi-errekurtsoa
jarri ahal izango da jurisdikzio horren arauek xedatutako eran eta epeetan, bat etorriz aipatutako
foru-arauak 18. artikuluan xedatutakoarekin.

Amurrio, 2026ko ekainaren 30a

Alkatea
JOSE RAMON MOLINUEVO LANA

